
Shri Shivapanchachamara Stotram

ಶ್ರೀಶಿವಪಂಚಚಾಮರಸ್ತೋತ್ರಂ

Document Information

Text title : Shri Shivapanchachamara Stotram 02 12

File name : shivapanchachAmarastotram.itx

Category : shiva, stotra

Location : doc_shiva

Proofread by : Aruna Narayanan

Description/comments : From stotrArNavaH 02-12

Latest update : July 25, 2021

Send corrections to : Sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

July 25, 2021

sanskritdocuments.org



Shri Shivapanchachamara Stotram

ಶ್ರೀಶಿವಪಂಚಚಾಮರಸ್ತೋತ್ರಂ

ಸುವರ್ಣಪದ್ಮಿನೀತಟಾಂತದಿವ್ಯಹರ್ಮ್ಯವಾಸಿನೇ
ಸುಪರ್ಣವಾಹನಪ್ರಿಯಾಯ ಸೂರ್ಯಕೋಟಿತೇಜಸೇ .

ಅಪರ್ಣಯಾ ವಿಹಾರಿಣೇ ಫಣಾಧರೇಂದ್ರಧಾರಿಣೇ
ಸದಾ ನಮಃ ಶಿವಾಯ ತೇ ಸದಾಶಿವಾಯ ಶಂಭವೇ .. 1..

ಸುತುಂಗಭಂಗಜಹ್ನುಜಾಸುಧಾಂಶುಖಂಡಮೌಲಯೇ
ಪತಂಗಪಂಕಜಾಸುಹೃತ್ಕೃಪೀಟಯೋನಿಚಕ್ಷುಷೇ .

ಭುಜಂಗರಾಜಕುಂಡಲಾಯ ಪುಣ್ಯಕಾಲಿಬಂಧವೇ
ಸದಾ ನಮಃ ಶಿವಾಯ ತೇ ಸದಾಶಿವಾಯ ಶಂಭವೇ .. 2..

ಚತುರ್ಮುಖಾನನಾರವಿಂದವೇದಗೀತಭೂತಯೇ
ಚತುರ್ಭುಜಾನುಜಾಶರೀರಶೋಭಮಾನಮೂರ್ತಯೇ .

ಚತುರ್ಗುಣದ್ವಿರಷ್ಟಕಪ್ರಕಾರಚಿತ್ರಕೇಲಯೇ
ಸದಾ ನಮಃ ಶಿವಾಯ ತೇ ಸದಾಶಿವಾಯ ಶಂಭವೇ .. 3..

ಶರನ್ನಿಶಾಕರಪ್ರಕಾಶಮಂದಹಾಸಮಂಜುಲಾ-
ಧರಪ್ರವಾಲಭಾಸಮಾನವಕ್ತ್ರಮಂಡಲಶ್ರಿಯೇ .

ಕರಸ್ಫುರತ್ಕಪಾಲಮುಕ್ತವಿಷ್ಣುರಕ್ತಪಾಯಿನೇ
ಸದಾ ನಮಃ ಶಿವಾಯ ತೇ ಸದಾಶಿವಾಯ ಶಂಭವೇ .. 4..

ಸಹಸ್ರಪುಂಡರೀಕಪೂಜನೈಕಶೂನ್ಯದರ್ಶನಾ-
ಸಹಸ್ವನೇತ್ರಕಲ್ಪಿತಾರ್ಚನಾಚ್ಯುತಾಯ ಭಕ್ತಿತಃ .
ಸಹಸ್ರಭಾನುಮಂಡಲಪ್ರಕಾಶಚಕ್ರದಾಯಿನೇ
ಸದಾ ನಮಃ ಶಿವಾಯ ತೇ ಸದಾಶಿವಾಯ ಶಂಭವೇ .. 5..

ಸಹಸ್ರಹಲ್ಲವೀರಭದ್ರಸಿಂಹನಾದಗರ್ಜಿತಾ
ಶ್ರುತಿಪ್ರಭೇದದಕ್ಷಯಾಗಭೋ??ಸ್ಮನಾ .

(??)

ಸದಾ ನಮಃ ಶಿವಾಯ ತೇ ಸದಾಶಿವಾಯ ಶಂಭವೇ .. 6..

ರಸಾರಥಾಯ ರಮ್ಯಪತ್ರಭೃದ್ರಥಾಂಗಪಾಣಯೇ
ಧರಾಧರೇಂದ್ರಚಾಪಶಿಂಜಿನೀಕೃತಾನಿಲಾಶಿನೇ .

ಸುಸಾರಥೀಕೃತಾನುಜಾನು ವೇದರೂಪವಾದಿನೇ
ಸದಾ ನಮಃ ಶಿವಾಯ ತೇ ಸದಾಶಿವಾಯ ಶಂಭವೇ .. 7..

ಮೃಕಂಡುಸೂನುರಕ್ಷಣಾವಧೂತದಂಡಪಾಣಯೇ
ಸುಖಂಡಮಂಡಲಸ್ಫುರತ್ಪ್ರಭಾಜಿತಾಮೃತಾಂಶವೇ .

ಅಖಂಡಭೋಗಸಂಪದರ್ಥಲೋಕಭಾವಿತಾತ್ಮನೇ
ಸದಾ ನಮಃ ಶಿವಾಯ ತೇ ಸದಾಶಿವಾಯ ಶಂಭವೇ .. 8..

ಮಧುರಿಪುವಿಧುಶಕ್ರಮುಖ್ಯದೇವೈ-
ರಪಿ ನಿಯಮಾರ್ಚಿತಪಾದಪಂಕಜಾಯ .

ಕನಕಗಿರಿಶರಾಸನಾಯ ತುಭ್ಯಂ
ರಜತಸಭಾಪತಯೇ ನಮಃ ಶಿವಾಯ .. 9..

..ಇತಿ ಶ್ರೀಶಿವಪಂಚಚಾಮರಸ್ತೋತ್ರಂ ಸಂಪೂರ್ಣಂ ..

